КОМИ РЕСПУБЛИКАЛӦН
ОЛАНПАС

Бӧрйысян оланпастэчас юкӧнын Коми Республикаса ӧткымын оланпастэчас актӧ вежсьӧмъяс пыртӧм йылысь
Примитӧма Коми Республикаса
Каналан Сӧветӧн   
                                              2019 вося урасьӧм тӧлысь 21 лунӧ
1 статья. Пыртны “Коми Республикаын бӧрйысьӧмъяс да референдумъяс йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2010, 36 №, 839 ст.; 44 №, 1012 ст.; 2011, 23 №, 605 ст.; 50 №, 1483 ст.; 2012, 21 №, 477 ст.; 34 №, 785 ст.; 71 №, 1838 ст.; 2013, 18 №, 373 ст.; 32 №, 596 ст.; 2014, 9 №, 112 ст.; 13 №, 208 ст.; 16 №, 292 ст.; 27 №, 526 ст.; 35 №, 722 ст.; 2015, 8 №, 94 ст.; 26 №, 365 ст.; 2016, 1 №, 3 ст.; 6 №, 78 ст.; 10 №, 118 ст.; 20 №, 301 ст.; 2017, 9 №, 152 ст.; 13 №, 232 ст.; 21 №, 358 ст.; 27 №, 483 ст.; 2018, 4 №, 64 ст.; 14 №, 240 ст.; 243 ст.; 17 №, 301 ст.; 19 №, 366 ст.) татшӧм вежсьӧмъяс:

1. 22 статьяса 3 юкӧн гижны тадзи:

“3. Кытшъясса бӧрйысян комиссияяс котыртӧм йылысь вылынджык сулалысь бӧрйысян комиссиялӧн объявлениеыс йӧзӧдсьӧ Коми Республикаса Каналан Сӧветӧ депутатъясӧс бӧрйӧмъяс дырйи гӧлӧсуйтан лунӧдз 91 лунысь оз сёрджык, меставывса асвеськӧдлан органъясӧ бӧрйысьӧмъяс дырйи гӧлӧсуйтан лунӧдз 81 лунысь оз сёрджык. Комиссияӧ пырысьяс серти вӧзйӧмъяссӧ примитӧны объявление йӧзӧдан лунсянь 10 лун чӧжӧн. Кытшса бӧрйысян комиссиясӧ быть колӧ котыртны Коми Республикаса Каналан Сӧветӧ депутатъясӧс бӧрйӧмъяс дырйи гӧлӧсуйтан лунӧдз 81 лунысь оз сёрджык, меставывса асвеськӧдлан органъясӧ бӧрйысьӧмъяс дырйи гӧлӧсуйтан лунӧдз 71 лунысь оз сёрджык.”.

2. 43 статьяса 1 юкӧнлӧн медводдза сёрникузяын “коді вӧзйис кандидатъясӧс, кандидатъяслысь списоксӧ” кывъяс вежны “коді вӧзйис кандидатъяслысь списоксӧ” кывъясӧн.

3. 62 статьялӧн 7 юкӧнса медводдза абзацлӧн медводдза сёрникузяын “5 сюрс шайтысь” кывъяс вежны “15 сюрс шайтысь” кывъясӧн.
2 статья. Пыртны “Коми Республикаса Юралысьӧс бӧрйӧмъяс йылысь” Коми Республикаса Оланпаслӧн 7 статьяӧ (Коми Республикаса канму власьт органъяслӧн индӧд-тшӧктӧмъяс, 2012, 30 №, 692 ст.; 2013, 5 №, 109 ст.; 18 №, 370 ст.; 2014, 9 №, 106 ст.; 13 №, 192 ст.; 16 №, 291 ст.; 35 №, 722 ст.; 2016, 1 №, 3 ст.; 10 №, 119 ст.; 20 №, 302 ст.; 2017, 9 №, 152 ст.; 13 №, 232 ст.; 21 №, 358 ст.; 2018, 14 №, 240 ст.; 243 ст.; 17 №, 301 ст.; 19 №, 366 ст.) татшӧм вежсьӧм:

17 юкӧнын “миграция юкӧнын” кывъяс вежны “пытшкӧс делӧяс сфераын” кывъясӧн.
3 статья. Пыртны “Бӧрйысян комиссияяслӧн уджын юалӧмъяс серти Коми Республикаса ӧткымын оланпастэчас актӧ вежсьӧмъяс пыртӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2018, 19 №, 366 ст.) татшӧм вежсьӧмъяс:

1. 2 статьялӧн 1 пунктса медводдза абзацын “3 юкӧн” кывъяс водзын содтыны “41 статьяса” кывъяс.

2. 7 статьяӧ содтыны татшӧм сюрӧса мӧд юкӧн:
“Тайӧ Оланпас вынсялан лун вылӧ мутас бӧрйысян комиссияса аппаратын Коми Республикаса канму гражданскӧй служба чинын уджалысь морт видзӧ Коми Республикаса канму гражданскӧй служащӧйлысь инӧда положениесӧ (статуссӧ) Коми Республикаса канму гражданскӧй службаысь мездӧмкӧд йитчӧм мероприятиеяс сы серти помавтӧдз.”.
4 статья. Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун кольӧм мысти.

Тайӧ Оланпаслӧн 3 статьяса 2 пунктлӧн положениеясӧн вӧдитчӧны инӧда йитӧдъяс серти, кутшӧмъяс артмисны 2018 вося ӧшым тӧлысь 25 лун бӧрын.
Коми Республикаса Юралысь 

